
ᓴᖅᑭᑕᐅᑲᐅᑎᒋᔭᕆᐊᓕᒃ 

“ᓄᓇᐅᑉ ᐊᑐᖅᑕᐅᓂᖓᓄᑦ ᐸᕐᓇᐅᑎᒧᑦ ᑎᑎᕋᐅᓴᖅᓯᒪᔪᖅ ᓄᓇᕗᒻᒧᑦ 

ᖃᒡᓕᕚᓪᓕᕈᑕᐅᕗᖅ” 

(ᔪᓐ 20, 2023. ᐃᖃᓗᐃᑦ, ᓄᓇᕗᑦ.) ᑕᒃᑯᐊ ᓄᓇᕗᒻᒥ ᐸᕐᓇᐃᔨᒃᑯᑦ (NPC) ᑐᓐᓂᓯᓚᐅᕐᒪᑕ ᑕᑦᓱᒥᖓ 2023 

ᐊᑐᓕᖁᔭᐅᔪᑦ ᓄᓇᕗᒻᒥ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑦ ᓄᓇᕗᒻᒧᑦ.  ᐊᖏᔪᒻᒪᕆᐊᓘᓪᓗᓂ ᐸᕐᓇᐅᑎᐅᔪᖅ 

ᐋᖅᑭᒃᓯᓯᒪᔪᖅ ᐊᑐᖅᑕᐅᔭᕆᐊᓕᖕᓂᒃ ᖃᓄᖅ 3.3 ᒥᓕᐊᓐ ᑭᑉᐹᕆᒃᑐᑦ ᑭᓚᒦᑕᑦ ᓄᓇᕗᒻᒥ ᓄᓇᖓ ᐊᒻᒪ 

ᐃᒪᕐᒥᐅᑕᖃᕐᕕᖏᑦ ᐊᑐᖅᑕᐅᓂᐊᖅᐳᑦ.  

ᑕᓪᓕᒪᖓᑦ ᐊᒻᒪ ᑭᖑᓪᓕᖅᐹᒥ ᑲᑎᒪᑎᑦᑎᓚᐅᖅᑎᓪᓗᒋᑦ ᐃᓄᓕᒫᓂᒃ ᑲᑎᒪᑎᑦᑎᓚᐅᖅᑎᓪᓗᒋᑦ ᐅᑭᐊᒃᓵᖅ, 

ᑲᒥᓴᓇᐃᑦ ᐃᖅᑲᓇᐃᔭᖅᑏᓪᓗ ᐃᓱᒪᒃᓴᖅᓯᐅᑦᑎᐊᓚᐅᖅᑐᑦ ᐱᒻᒪᕆᐅᔪᓂᑦ ᐊᑲᐃᓪᓕᐅᕈᑕᐅᔪᓂᑦ ᓇᓖᕌᒐᒃᓴᓂᒡᓗ 

ᖃᐅᔨᔪᒪᓪᓗᑎᒃ ᓇᓕᒧᒌᒃᑐᓂᒃ ᓈᒻᒪᒃᑐᓂᒡᓗ ᐋᖅᑭᒋᐊᖅᑕᐅᔪᓂᒃ 2021 ᑎᑎᕋᖅᑕᐅᒋᐊᕐᖓᖅᑐᖅ ᓄᓇᕗᒻᒥ ᓄᓇᒥᒃ 

ᐊᑐᕐᓂᕐᒧᑦ ᐸᕐᓇᐅᑦ. ᐱᔾᔪᑕᐅᓪᓗᐊᑕᖅᑐᑦ ᐅᖃᐅᓯᐅᔪᓂ ᐃᓚᖃᓚᐅᖅᐳᑦ ᑲᒪᒋᔭᖃᕐᓂᕐᒥᒃ ᐃᓄᐃᑦ 

ᓄᓇᖁᑎᖏᓐᓂᒃ, ᑐᒃᑐᐃᑦ ᓇᔪᒐᖏᑦ, ᓄᓇ ᐊᑐᖅᑕᐅᓂᖓ ᓇᓗᓇᐃᖅᑕᐅᓂᖓ, ᐱᔪᓐᓇᐅᑎᒋᔭᐅᕙᒌᖅᑐᑦ, 

ᐊᖅᑯᑎᑦ, ᐊᒻᒪ ᐅᒥᐊᕐᔪᐊᒃᑯᑦ ᐊᐅᓪᓚᖅᑎᑦᑎᓂᖅ. 

ᓄᓇᕗᒻᒥ ᐸᕐᓇᐃᔨᒃᑯᑦ ᐃᒃᓯᕙᐅᑕᖓᑦ ᐊᓐᑐᕈᓪ ᓇᒃᑲᓱᒃ ᐅᖃᖅᐳᖅ ᐃᒻᒪᓇ “ᓇᓗᙱᑦᑎᐊᖅᐳᒍᑦ ᓄᓇᕗᒻᒥ 

ᐸᕐᓇᐃᔩᑦ ᑲᑎᒪᔨᖏᑦ ᑐᓂᓯᓯᒪᓕᕐᓂᖏᓐᓂᒃ ᓇᓕᒧᒌᒃᑐᒥᒃ, ᑲᒪᒋᔭᖃᑦᑎᐊᕐᓂᖅ ᐊᒻᒪ ᐊᖏᖅᑕᐅᔪᓐᓇᖅᑐᖅ 

2023 ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑦ ᑕᑯᒃᓴᐅᑎᑦᑎᔪᖅ ᑕᐅᑐᖅᑰᖅᑕᐅᔪᒥᒃ ᐃᓄᖕᓄᑦ.” 

ᑭᖑᓪᓕᖅᐹᖅ ᐸᕐᓇᐅᑎ ᒫᓐᓇ ᒐᕙᒪᑐᖃᒃᑯᑦ ᐊᒻᒪᓗ ᓄᓇᕗᑦ ᒐᕙᒪᖏᑦ ᓵᖓᓐᓃᓕᖅᑐᑦ ᐊᒻᒪᓗ ᓄᓇᕗᒻᒥ 

ᑐᓐᖓᕕᒃᑯᑦ ᐊᖏᖅᑕᐅᔭᕆᐊᖃᕐᑐᖅ. (ᓄᓇᕗᒻᒥ ᑐᓐᖓᕕᒃᑯᑦ ᑭᒡᒐᖅᑐᐃᕙᒃᐳᖅ ᐃᓄᖕᓂᒃ ᑕᒫᓂ ᐅᑭᐅᖅᑕᖅᑐᒥ 

ᐊᕕᒃᓯᒪᓂᕆᔭᐅᔪᒥ) 

ᓄᓇᕗᒻᒥ ᐸᕐᓇᐃᔩᑦ ᑲᑎᒪᔨᖏᑦ ᑐᑭᒧᐊᒃᑎᑦᑎᔨ ᐊᑐᐊᒐᓕᕆᓂᕐᒧᑦ ᐸᕐᓇᐃᓂᕐᒧᓪᓗ ᔮᓇᑕᓐ ᓴᕗᐃ ᐅᖃᖅᐳᖅ 

ᐱᓕᕆᔾᔪᓯᐅᔪᖅ ᐃᓚᓕᐅᔾᔨᑦᑎᐊᖅᓯᒪᓂᖓᓂᒃ. “ᑖᓐᓇ ᐸᕐᓇᐅᑎ ᐊᔪᕐᓇᕋᔭᖅᑐᖅ ᐃᓚᐅᔪᖃᙱᑉᐸᑦ ᑕᒪᐃᓐᓂᒃ 

ᐸᕐᓇᐃᖃᑎᒋᔭᑦᑎᓐᓂᒃ. 

ᑕᒃᑯᐊ ᑲᒥᓴᓇᒃᑯᑦ ᓄᓇᑖᖃᑕᐅᓯᒪᔪᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, ᐱᐅᓛᑦ−ᒪᓂᒪᔪᑦ ᖃᐅᔨᓴᖅᑎᓄᑦ 

ᖃᐅᔨᓴᖕᓂᐅᔪᑦ, ᑕᒃᑯᐊᓗ ᐱᖃᓯᐅᑎᓪᓗᓂᑦ ᐃᓱᒪᒋᔭᑦ ᒐᕙᒪᒃᑯᑦ, ᐃᓄᐃᑦ ᑲᑐᔾᔨᖃᑎᒌᖏᑦ, ᓄᓇᖃᖅᑳᖅᓯᒪᔪᑦ 

ᐃᓄᐃᑦ, ᓴᓇᕝᕖᑦ, ᐊᒻᒪᓗ ᒐᕙᒪᐅᙱᑦᑐᑦ ᐱᓕᕆᖃᑎᒌᑦ.” 

“ᓇᓕᒧᒌᒃᑎᑦᑎᓂᕐᒧᑦ ᐊᔾᔨᒌᙱᕈᓘᔭᖅᑐᑦ ᐊᒻᒪ ᐊᑭᒻᒪᑎᔪᑦ ᐱᓕᕆᐊᒃᑯᒥᒋᔭᐅᔪᑦ 

ᐊᒃᓱᕈᕐᓇᕈᑕᐅᖃᑦᑕᖅᓯᒪᕗᖅ“ ᐅᖃᖅᐳᖅ ᓄᓇᒻᒥ ᐸᕐᓇᐃᔩᒃᑯᑦ ᑐᒃᑭᒧᐊᒃᑎᑦᓯᔨᖓᑦ ᓯᐅᕆᓐ ᐃᕼᐊᓗᐊᒃ.  

ᐅᖃᕐᖢᓂ ᑖᓐᓇ ᓇᓗᓇᐃᖅᓯᖕᒪᑦ ᐃᓱᓕᓐᓂᖓᓂᒃ ᐊᑕᐅᓯᖅ ᐱᕙᓪᓕᐊᓂᖓ ᐊᒻᒪᓗ, ᐊᖏᖅᑕᐅᒃᐸᑦ, 

ᐱᒋᐊᕐᓂᖓᓂᑦ ᐊᓯᐊ, ᐱᓗᐊᖅᑐᒥᑦ ᑲᑐᔾᔨᓂᖅ ᑲᒪᒋᒋᐊᓕᖏᓐᓂᑦ ᐊᑐᓕᖅᑎᑦᓯᓂᕐᒥᑦ. ᐃᕼᐊᓗᐊᒃ ᐅᖃᖅᐳᕐᓗ 

ᐃᒻᒪᓇ “ᐊᒃᓱᕈᕐᓗᑎᒃ ᐱᓕᕆᓂᐊᖅᑐᑦ ᓯᕗᓂᒃᓴᑦᑎᓐᓂ, ᐱᒻᒪᕆᐅᓪᓗᓂᓗ ᑭᒃᑯᓕᒫᑦ ᑐᑭᓯᓗᑎᒃ ᐸᕐᓇᐅᑎᑦ 

ᐃᓅᓗᓂ ᑎᑎᖅᑲᐅᓂᖓᓂᒃ ᖃᐅᔨᓴᖅᑕᐅᓂᐊᖅᑐᖅ, ᕿᒥᕐᕈᔭᐅᓯᒪᔪᖅ ᐋᖅᑭᒋᐊᖅᑕᐅᓪᓗᓂᓗ ᐊᔾᔨᖃᖁᓪᓗᒍ 

ᐊᓯᔾᔨᖅᐸᓪᓕᐊᔪᓄᑦ ᐱᔭᐅᔭᕆᐊᓕᖕᓄᑦ, ᖃᓄᐃᓕᖓᓂᕆᔭᐅᔪᓄᑦ ᐱᕕᒃᓴᓄᓪᓗ.  

ᐊᖏᖅᑕᐅᓯᒪᔪᖅ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑦ ᐃᑲᔫᑕᐅᔪᓐᓇᖅᐳᖅ ᐱᐅᓯᒋᐊᖅᑎᑦᑎᒃᑲᓐᓂᕈᑕᐅᓗᓂ ᐃᓄᐃᑦ 

ᓇᖕᒥᓂᖅ ᐃᓱᒪᓕᐅᕈᓐᓇᕐᓂᕐᒥᒃ, ᓇᓗᓇᙱᑦᑎᐊᕐᓗᑎᒃ ᓄᓇᒥᒃ ᐊᑐᖅᐸᒃᑐᓕᒫᓄᑦ, ᐊᒻᒪᓗ 

ᐃᑲᔪᕐᓂᖃᒻᒪᕆᒍᓐᓇᖅᑐᖅ ᑲᓇᑕᒥ ᐊᑐᓗᐊᖅᑕᐃᓕᒪᓂᕐᒧᑦ ᑐᕌᒐᖏᓐᓄᑦ. 

ᑕᒪᑐᒪᓂ ᐊᕐᕌᒍᒥ 30−ᓂᒃ ᐊᕐᕌᒍᖃᓕᕐᓂᖓᓂᒃ ᑲᓇᑕᐅᑉ ᒪᓕᒐᓕᐅᕐᕕᒡᔪᐊᖓ ᐊᓂᒍᖅᑎᑕᐅᓚᐅᖅᑎᓪᓗᒍ 

ᓄᓇᕗᒻᒧᑦ ᐊᖏᖃᑎᒌᒍᑎ. ᓄᓇᐅᑉ ᐊᑐᖅᑕᐅᓂᖓᓄᑦ ᐸᕐᓇᐅᑦ ᒪᓕᒐᖅᑎᒍᑦ ᐱᔭᐅᔭᕆᐊᖃᖅᐳᖅ ᑲᒪᒋᔭᐅᓪᓗᓂ 

ᓄᓇᕗᒻᒥ/ᐃᓄᖕᓄᑦ ᐊᒻᒪ ᑯᐃᑉ ᑭᒡᒐᖅᑐᖅᑎᖏᓐᓄᑦ. 

ᖃᐅᔨᒋᐊᕐᕕᒋᒍᒃ/ᐊᑉᐱᖅᓱᕐᓗᒍᓗᓂᑦ: ᓯᐅᕆᓐ ᐃᕼᐊᓗᐊᒃ ᓄᓇᕗᒻᒥ ᐸᕐᓇᐃᔨᒃᑯᑦ 

ᑐᒃᑭᒧᐊᒃᑎᑦᓯᔨᖓ ᐃᕐᖐᓈᐅᖅᑕᐅᑎᒍᑦ:  SEhaloak@nunavut.ca.  

